
Ajan niu KoHsin chiujiu ku-¢, atu Taipei kubo naam gasu mang
wang-e. | hai apui-piu kawibo kikhun gasu lungkhang ye, apiy,
hai Kaoshung gasu lungwang ye khatdi apui hai tingpi lam bambg
Taiwan gasu patu mana khai-e. Chiuja apui hai pasan sajiu
tingkum 2 nphonra (lung Cancer) maraa jiu sai mide.

Apui-piu khangnia se Bank ga changam kam bamniu-e. Chiuja
panai napui atu pijiu ariakky kawibo khatdi tashi kawibo ga makot
khai jiu tuhoi katang pijiu lung khaijiu khatdi pageng bambo
hina aleng jengniu taliu khaijiu makot khaibibo apui-piu ty
thuankiu jiu bamme.

Aringting ga rangkang tasen chalan machang kamakbo thiumak
jiu lungye chiudi I niu apui-piu niu wahina macha taliu khaibo
tu paria chakhai makjiu lungbam niu-e. I tingkum 15 tangbo
tingga, naikhat I niu Charaky (church) khat tadkin jiu tashiky gasu chaky wangra wangbo npuiky
ga Tingwang tu thuanjiu nthem tara kawibo khuan khatdi chalui kawibo thiujiu bambo khuan
chiuye, sijeng niu sibo Charaky ga Iniu ngut pasailam ntou lujiu luisaubao (choir) maidung niu
chalui thiubambo khuanse nking ye. Segasu I niu charaky tadsu ye. I Jesu Khrista lamga wadi
simak bamniu ye. Nthem-taraa khuantu I masenbo jengniu sibo raaky ga ngut jiu nthem-tara,
piano thinjiu khatdi paliu dung saisui jiu Tingwang ladkeng ken alisude.

[ niu tingkum 18 tingkhangbo ga I niu apui-piu Khuga dinne, I Khristen thiura lengjeng niu
tadui nphombo ngam kamkhai niye chiujiu dinbo ga apui nai apiu atu kungjubo jengniu suinimakbo
thiumak jiu I tadui nphumbo ngam kamlu ye. Chiujiu bambo ga I niu tashi phiubambo University
entrance exam hai result daota mine. Sijeng niu apiu niu akhu gadin ne, I niu natu ndedin khairalo
chiujiu bambo tingga I niu Tingwang khuga kakheng thiujiu bambo tingga agu pastor niu Chris-
tian University pajan niu dinbo ga Christ College ga bamra dinkhai bi-e. I niu siga ngutra exam
khaibo tingga aleng npuikawi lepad khaijiu siga Mass Communication ga katijiu 2002 kum ga
graduated nia thiujiu first Mass Communication nai second major English ga graduate thiulu-e.

Christ College ga tingkum 4 bamkhang bo tingga agu katipow American Missionaries khu
gasu Tingwang gu chamkeng kengjiu silu-e. Siga su pijiu agu malumse kammatip khaisanbo khat
thiulu ye. Tuhoi I niu makum kadai wanglanbo ga Tingwang niu nkha khaijiu pabam, pakhai
kawibo bam gasu agu malum pijiu tansan khailubo tu thuonkiu jiu bamme. Siga | graduated thiulubo
ga alungchun ga sangdiu lam (abroad) kakubo sat (Master’s degree) tingkum 2 katilanra maning
padlanne. I niu Tingwang gu nkha luni jiu Tingwang ga mangiu khaijiu kakheng thiujiu bamga
Tingwang niu npui lekhai jiu Nottingham Trent University, UK ga Global Journalism katira daojiu
kati lanne. I niu agu machun ga I niu tingkum 24 tingkhang yesai naikhatra BBC gu journalist ga
changam kamra ye chiujiu maning jiu bamniu ye. Chiubamdi I niu tingkum 2 UK ga ariak kati jiu
bamga, I Tingwang khu gasu diujiu lungkhai mine. I Tingwang tu mangai jing jiu lungmine. 1
Christian mai ye chiubo I si-e chiudi I jou sak sude, npui-piu thiubo lun-lung ga lungkhai mide. |
Tingwang tu phutlu jiu nkankhou kumjiu akhin arang thiujiu lunglan mine. I niu tadmibo agu
Karingting tu maning kadailanbo ga maning ngam lulak ge. Naikhat chawan Christmas party kadihbo
arong khatga atudi katikmaipiu (Black Man) khatniu pasai suijiu Christnas party ga tadra ku ye.

Sijeng I niu pasai suitadbo tingga uibo piuhai wakasa maningjiu atu hotel khatga majang wamg_l_u
jiu kammasa khaibi-e. Jou sak mangiu lujiu atu I niu suimakbo ga singbeng ga tun mahan Iu1U
matan jiu apum kammasa khaibi ye. I niu pa hotel gasu tadpad ratu khonlulak jiu pa tadpad mib0



ga ka!angjiu aki ga wangmine. Haikumbo maisong habo ngamkam hai aringting ga pidao khai ye.
Tuhoi I niu tadmibo ringting shachang shajiu lungkhai mibo ringting tu maning khaibo ga Tingwang
niu pijiu tuhoi katang atu piring khaijiu bambo hai Tingwang tu thuonkiu ju ye. Sibo tingga Iniu
ttpgkpm 25 ronna bamkha ye, police dung khuga pawkhaira leng nping jiu bamniu ye, akamaidung
niu dinne, nangtad lujiu University gu Doctor khu mengjiu napum phuimilo chiujiu ladti khaibi
ye, sijeng niu I mengjiu phuikhai-e. I niu doctor khu ga tadjiu phuimakbo sungga chapiupum (pill)
tlu]U_[llJ' pyiu doctor niu phui mawi jiu phuikhaira chiujiu phuibo ga wadi kasa hajiu bamniu ye.
Uibo piuniu atu kammasa khailubo saiga npiumai dungtu I wadi malum ngam lak jiu bamniu-e.

Kanambo ga | piu Et'lgla_nd ga bamjiu agu degree kamloi sangjing ne chiujiu maning bamga
2006 kum ga chamai kawimai khangkhat tu adao ye. Pahai tuhoi akina thiu bamme, pajan niu
Daniel chiuku ye. Iniu 2008 kum ga UK gu Hotel gasu

kakamaipiu chamai kawimaipiu anai magiangbo ngam
hai kamlu ye, sijeng niu I Tingwang tu thuonkiu jiu
bamme. Simak dak gasu 2010 kum ga akhu ga api
kabau mine (mentally ill) sijeng niu ambulance gasu
atu phunglu jiu chapiuky ga tadle. Siga malum makjing
gasu I hai HIV Positive bam mine chiujiu arapot doc-
tor niu dinpadle. Uibo piu niu atu kammasha khaibo
jengniu aringting hai sigasu pangpad mibo kumjiu pad
mine. Haibo nai gasu I hai HIV Positive phungmine
chiubo hai sipad jiu apum pakhiang na chapiu taliu
sude. Agu lunlung hai sachang samide; doctor rammai
niu dinne nang pachang jiu saisuibo ye. Sibo nitkak
gasu akinah di HIV Positive bamme chiujiu doctors dungniu dinpadbo ga pachun sajiu chaki
kadang gasu marung jiu kapbam mine. I kasai kumjiu naimikpui 3 chapiuky ga bamkhai-e.

I niu HIV Positive bammine chiujiu dinpadbo nai gasu I niu Tingwang khu ga malan
wanglanne. I niu aji phung gasu “I hai Christian maikhatle khatdi I kakheng thiune!” chiujiu
maningpadle. Sijeng niu I niu Tingwang khu kakheng thiusude pijiu atu piringkhai lanlo khatdi
pijiu akina tu di piwi khailanlo chiujiu kheng nge! I niu chahiu 6 maliboky, tamiuboky bamga
bamkhaibo niu aringting tamiu thubo bamthiu bamniu ye chiujiu I niu chaky lam malan wanglan
ne. Naikhat I niu chaky ga bambo wan ga chakhuon khat chiuye “Kohsin, akhu ga wanglanlo.
Kohsin Charaky ga wanglanlo, I khuonbam me” (KoHsin come back to me. KoHsin come back to
church, I am waiting for you). Sibo khuonse chiukhaibo tingga | apumleng ngamlakjing jiu bamdi
sulujiu taxi minlu jiu charaky lamtad lansude. I niu charaky ga menglanbo tingga aleng kakheng
thiukhaibibo, Tingwang ladkeng niu atu kachu khaibibo khatdi aka aphengmai dungniu aleng
jengniu kakheng thiu khaibibo jengniu aringting hai haichiu jiu malan wanglan ne.

Atu hotel ga kammasa khaibibo nai I shaisuibo ye. I hospital wang HIV maraamine chiujiu
sipad makha gasu shaimidi suibo ye, chiudi Tingwang gu lungshiat pen niu ringbo daol'&.m lu ye!
Sibo tingmik gasu I hamibo maliey (Lost Sheep) kumjiu Tingwang khugasu ronmeng ll.l_.jlu malan
wanglan ne. I tuhoi ra Tingwang niu atu lungshabo paria chaksan lu-e. PaFnu aFu hamlk?o napui
Prodigal Daughter kum jiu kumalan khai ye. I niu tadmibo karingting tu phui khaibo ga Tingwang
niu atu gu khaijiu bamme chiubo I sisan lu ye! . :

Akhu ga HIV positive bammibo jengniu I niu pijiu ngeena lungmakra chiujiu maning jiu
akina khu ga dinne. I di akina di HIV Positive bammine chiubamdi akina hai ngeena lungbamdi



wadulak ge palamra anainiu chapiu UK ga phuijiu bambo jengniu chiujiu dinne. Chiudi akhy gase
sikumbo se lunimakbo jengniu Iniu Taiwan lam wangjiu makum phuijiu kakheng thiune chiujiu
Taiwan lam wangmine! Tingwang niu aleng Aglow mai Christian maipui dungnai tadra npui lekhai
jiu npuiky ga tadjiu bamga akamai dungniu aleng kakheng thiukhai jiu dinne, nagu npingbo se
phutlu jiu Tingwang gu madan pikhaibo tu khuonlo chiujiu ladti khaibi ye. Raithubo maisonghabo
ngamkam khatniu agu manakak 36 tangbo tingmik ga I niu chapiu tiukhaibo ga watheng makjiu
HIV rik (Virus) haise 22,000 bambo gasu zero ga wangkiu mine!
Atu phuijiu bambo HIV rapot ga kamsithubo doctor maidung
niudi phuikhaibo ga paliusong hamine, paliu niu dinne nangniu
ngeena lungni sai tuhoi wan ga lungsuibo wanne chiujiu dinne.
Haise Tingwang gu madan khatle chiubo I niu silu ye. Chiuja
July hiu gasu I ngeena lungra karam bamniu ye. Naikhat I niu J
dihbo Christian Conference UK ga tadle. Siga maipuidung ff
kengjiu bam niu ye, siga paliu niu aleng hotel gasu kakheng 3
thiujiu bamga maipui khatniu dinne, nawan ga phungjiu bambo
ngeenah se npuimai nahkhat lungra boi chiujiu dinkhai ye. Tanjiu
aleng kakheng thiukhaibo jengniu Tingwang niu pijiu akhu ga
ngeenah lungra npuise lekhaibi-e! I niu pawan machang
achunwi jiu awan kabah jiu Tingwang khuga kakheng thiujiu
Tingwang tu thuonbo lui thiuye. Chiuja I niu December hiu ga
ngeenah phungjiu wang 11th August hiuga ngeenah lunglu-e! |
niungeenah lungra kambo ga aleng kungchang kungjiu bamniu ye chiudi sesiniu alengra Tingwang
gu lungshiat daosanlubo khat thiulu ye. Pawan wangtang jiu ngeena lungsubo ga I niu pajan leng
Hannah chiujiu mathak khai ye, paramba niusai “Kungthubo”. Patu lungwangbo ga maisong
habo khatniu pahai HIV negative thiujiu lungwang ye. Hannah tu Tingwang niu tasibo ngam
kamkhai jiu UK ga pawan thengjiu test kamwangbo ga pahai negative daojut jutjiu pagu result
daobo jengniu Tingwang tu thuonjiu bamme! Jesu tu thonkiu ye!. I niu pakhu ga wanglanbo
tingga wadaodi atu phutmi makge khatdi I niu teinmao jiubamdi para wadao di teinmao mimak ge.

Apum pakhiang na HIV rapot siniu phuijiu bamdi Tingwang niu atu kankhaibi ye. Pagu
lungsiat se alengra buide. Maidung niu atu ngou majomjiu mala jiubamdi Tingwang gu nchangbo
khatdi Tingwang ra pijiu atu luthuon mimak ge! Tingwang niu akhu ga bamjiu atu piwikhaibo
jengniu aringting hai kalimine. Naikhat nchun I niu kakheng thiujiu bamga Tingwang niu akhu
dinne “tadpad jiu zat hina khuga agu jengdin thiusulo”. Tingwang niu aringting ga teinkhaimibo
tu I niu zat hina khuga dinmadu jiu bamme. Sijeng niu agu kakheng niusai nangniu Tingwang ga
malan wangjiu, patu malum lulo, chiuye sai Tingwang niu naringgting ga mawang jiu lunglu ne.

Nuanmai gu kakheng
Tinggen lam bambo Apiu, 1 nakhu ga wangjiu anuan kauk khaira kheng nge. 1 amun gasu khatdi
alungchun gasu Jesu situ malumme. Tinggen lambambo Apiu, Jesu siniu Calvary Cross ga saikhaibo
seniu anaun kaukkhaira khatdi pijiu Tingwang gu chawang kadi ga tingtheng ringbo pikhaira lengye
chiubo 1 malum me. 1 niu malumme Jesu se kasaibo gasu ringsu lanbo Tingwang napiu siye, sijeng niu |
kheng ye tuhoi pijiu akhu ga pibam khailo khatdi aringting ga pijiu mawang lungkhailo. A nuan gasu
lunglipad jiunai machang natu kahumjiu bamne plamra naladkeng se majibo-e.1amun i dinmadu

pacﬂe] hai mana kasanbo daolude khatdi Nazai siniu atu kamsan khaimide chiubo silucie! Jesujan ga |




